
	క.	
మును రంగశాయి యతిపతిఁ

గనుఁగొని కూరాధినాథుఁ గాంచి మఱింగం

టి నదెవ్వరన నాశో

భనగతి నాసూరిసాధుభట్టరుఁ డలరెన్.

	గీ.	
పరమకృపచేత శ్రీరంగపతియె యిట్లు

నానతిచ్చిన శ్రీసూక్తి యన్వయమున

నిల మఱింగంటివారనేయింటిపేర

గురుశిఖామణు లెన్నఁగా బరిఢవిల్లె.

	గీ.	
అట్టి శ్రీసాధుభట్టారకాహ్వయునకు

తనయుఁడై పిళ్లలోకార్యుఁడు జనించె

నతని కుదయించె పెరియపిళ్లాఖ్యగురుఁడు

శరధి నుదయించు ఘనసుధాకరునిబోలె.

	సీ.	
ఆదేశికేంద్రున కాత్మజుఁడై భువి

             రాజిల్లె శ్రీరంగరాయగురుఁడు

నతనికి దీర్థచారయ్యయు జన్మించె

             పేర్మి యాఘనునకుఁ బెరియజియ్య

రుదయించె, సత్కీర్తిసదయు డామేటికి

             సూనుఁ డై యామున సూరి బొడమె

గరిమతో నిమ్మహాఘనున కుద్భవమయ్యె

             మాధవగురువర్యమహితయశుఁడు

నతని కుదయించె సకలరాజాధిరాజ

రాజమకుటాగ్రఘటితచిరత్నరత్న

బహుళనీరాజనాతివిభ్రాజితాంఘ్రి

సరసిజుంఁడు చెన్నయాచార్యచక్రవర్తి.

	క.	
పాయక [1]నలందిఘళ్ నా

రాయణ జియ్యరుని మేనయల్లుండై య

త్యాయతకీర్తుల మించెన్

ధీయుత మఱిఁగంటి చెన్నదేశికుఁ డెలమిన్.

	↑ నల్లంది (లి)

		 ఈ పేజీలో చివరి మార్పు 1 ఫిబ్రవరి 2023న 01:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

